
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.
સૌરાષ્ટ્રની રસધાર :૩
 ૬૦

લખી ! એને કોઈ આંબે નહિ ! માટે આજ તો તમારી
લખીનું પારખું લીધે જ છૂટકો છે. આપા ! છ વરસની
મારી મહેનત હું પાણીમાં નહિ જાવા દઉં, હાલો; થાવ
સાબદા.”

“છ છ વરસ થયાં દાખડો કરી રહ્યો છો, બાવા ?
ઈમ છે? ઠીક કબૂલ. ભણેં, આજ રાત રોકા. કાલ્ય સવારે
ભેડવીએ.”

બાવાજી રાત રોકાણા. આપા લૂણાએ બેય ઘેાડીને
રાતબ ખવરાવી; જોગાણ દીધાં. સવારે પહર છૂટ્યા વખતે
આપા લૂણાએ જોગીને કહ્યું : “ભણેં બાવાજી, ઊઠ્ય,
માળા બાપ ! પલાણ માંડ્ય તાળી પંખણી ઉપર, હુંય
માળી ટારડી ઉપર ગાભો નાખું લઉ !”

બેય અસવાર ઊપડ્યા; બે ગાઉ ગયા. ચાર ગાઉ
ગયા, દસ ગાઉની મજલ કરી. તડકા ખૂબ ચડી ગયા.
છાશ પીવાનું ટાણું થયું એટલે બાવાએ કહ્યું : “આપા, હવે
આપણે બરાબર આવી પહોંચ્યા છીએ. હાલે, હવે ઘોડી
પાછી વાળીને ભેડવીએ.”

આપાએ કહ્યું : “ભણેં બાવાજી, આંસેં થડમાં જ
આપડી ગગીનો ગામ છે, થોડોક કામ પણ છે. હાલ્ય,
કામ પતાવું ને પાછા વળુ નીકળીએં.”

આપાએ બાવાને ઉપાડ્યો. આ ગામ, પેલું ગામ,
એમ કરતાં કરતાં બરાબર મધ્યાહ્નનો અગ્નિ આકાશમાંથી
જે ઘડીએ ઝરવા લાગ્યો, તે ઘડીએ બેય ઘોડી લીંબડીના
પાદરમાં આવીને ઊભી રહી. પચીસ-ત્રીસ ગાઉનો પંથ
કાપીને પરસેવે નીતરતી ઘોડીઓ હાંફી રહી હતી.

આપો લૂણો ઠાવકું મોઢું રાખીને બોલ્યા : “ભણેં
બાવાજી ! આપડે તો મારગ ભૂલ્યા. મુંહેં તો કાંઈ દશ્ય જ
નો સૂઝી ! ભારે કરી ! આ તો ભણેં લીંબડી ! લ્યો

વધુ માહિતી માટે વપરાશની શરતો જુઓ.

